
Shri Halasyanatha Dandakam

శ్రీహాలాస్యనాథదణ్డకమ్ 

ఓం శ్రీగణేశాయ  నమః ।
శుభసముద్యమన్దిరామ్భోజసమ్భూతబృన్దారకేన్ద్రాదిబృన్దారకప్రాజ్ఞబృన్దారకాశ్రాన్తమన్దేతరానన్దసన్దోహసన్దాయిహృద్యానాద్యాద్భుతాధిత్యకాభాగసంరూఢమన్దారకల్పద్రుమోద్యానసమ్ఫుల్లపుష్పాసవాసారధా                -

రాసరత్సారిణీధారణీవారసమ్పాతభూరీకృతావార్యమాధుర్యసౌరబ్యారఙ్గత్తరఙ్గాతిసమ్బాధగఙ్గాఝరీతీరగాఙ్గేయసత్సౌకతశ్రోణికాశ్రోణికాసాన్విశద్భూరిభూత్యఙ్గరాఙ్గాఙ్కభద్రాలయీభూత          -

రుద్రాక్షదామాభిరామోజ్జ్వలద్భాక్తిభారార్జితాగ్రీయగాఙ్గేయజామ్భూనదాన్భోజముఖ్యప్రసూనాదికారబ్ధచన్ద్రావతంసాచ్చలిఙ్గర్చనాసక్తగౌరీశభక్తాగ్రణీమణ్డలీమణ్డితే           
సర్వసర్వంసహాభృత్ప్రతీతప్రభావాఞ్చితే హేమవల్లీమతల్లీసముత్ఫుల్లసన్మఞ్జరీపుఞ్జసౌభాగ్యసన్దర్శనానన్దపుఞ్జీభవన్మఞ్జుగుఞ్జద్వలారాతినీలాతీనీలోరుగన్ధద్విరేఫప్రవేకోదితోచ్చణ్డలోకత్రయీనిర్జయోత్సాహసన్ద్ధకన్దర్పబాహూబలాకృష్టవేల్లద్ధనుఃశిఞ్జినీగుఞ్జితాడమ్బరోదారఝన్కారసన్నాదితానేకకుఞ్జోదరావాసగన్ధర్వసిద్దాఙ్గనాకిన్నరీపన్నగాణూదరీవారమోదాదరాన్తశాన్తామలస్వాన్తసన్తోషదానైకతానాతిమానస్ఫురత్తానసన్తాననానాజన్మోహనగ్రావవిద్రావక్తస్వాదీమోన్మేషగానామృతోదన్వదాభోగకల్లోలమాలాపరీతప్రపాతావృతే                               
పావనామ్నాయవాగఞ్చమామ్రేడితే ప్రాక్తనానేకజన్మాన్తరోపాత్తసత్కర్మపారమ్పరీపాకసంసిద్ధిభాన్యోల్లసల్లమ్బికారాజయోగప్రతీతప్రభావైకహృష్యత్సహస్రారనీరేజనిర్యన్త్రణోద్యతసుధాసారధారానిశాస్వాదసాహిత్యసంవిత్సుఖాఖణ్డసన్మాత్రవస్త్వైకతాపన్నచేతోమహాయోగివర్యాలయీభూతనైకాయతప్రౌఢ               -

తేజోమణీకన్ధరామన్దరాజీవిరాజన్నితమ్బావలమ్బాతిసమ్బాధకాదమ్బినీడమ్బరోద్యత్కదమ్బాటవీరమ్యవాటీకదమ్బీభవచ్ఛమ్భుదాసాగ్రణీనిస్తులస్తోత్రతారారవాపూర్యమాణామ్బరాలమ్బిదిగ్జాలకూలఙ్కషోత్తుఙ్గజామ్బూనదానేకశ      ‍ృఙ్గప్రభోల్లసకైలాససైలే    
భవానీభవానీదృగత్యద్భుతోద్యాద్విలాసైకమూలే
మదోభాననస్కన్దనిఃసీమమోదోదయచ్చరులీలే మనోవాగతీతాతివైపుల్యవైమల్యసౌగుణ్యసమ్భావ్యమద్యమద్యస్థలీరత్నసౌధాన్తరోద్భాసమనోఽసమానే  
సదాదేవసేవామిలద్దేవానిర్వేలహేవాకసమ్మర్దనిఃసారణోద్దామహుఙ్కారతణ్డుప్రచణ్డాగ్రదణ్డాభిఘాతోద్దలత్కోటికోటీరకోటీగలద్దివ్యమాణిక్యధూలిచ్ఛటాపాతనిత్యప్రసూనోచ్చయాసారసమ్పాతకిమ్మీరితాన్తఃసభాపణ్టపాభ్యన్తరే           
నవ్యరత్నాఙ్కురద్యోతవిద్యోతితాశాన్తరే ।
శాన్తిదాన్త్యాదికస్తీర్ణవిస్తీర్ణపుఞ్జీభవద్విద్యుదుద్దాభధామప్రబన్ధాభిసమ్బద్ధనవ్యేతరప్రస్పురద్వైఖరీశేఖరాభాసురోఙ్కారనిర్వర్తితాగ్రీయసిమ్హాసనాసీనమీశం           
మహేశం గిరిశం మనోవాగతీతం వరేశానమవ్యక్తమానమ్రలోకాలినిర్నిక్తభాగ్యోదయం
భద్రవిశ్రాణనాభద్రవిద్రాణనోన్నిద్రకారుణ్యధారాసమావిష్కృతాగణ్యలావణ్యతారుణ్యభాస్వజ్జగన్మోహనాకారమీక్షాలవప్రాభవోదీతహైరణ్యగర్భాణ్డకాణ్డప్రకాణ్డప్రకాణ్డప్రకారప్రభూతాచరస్థావరాన్యాఖిలాపారవస్తవన్తారన్తర్బహిఃపూర్ణమస్తాన్తమానోదయాస్థోకభాహ్శ్ర్వడనైజార్చిరాడమ్బరాపూరితాజాణ్డరోదఃకరణ్డాశమచ్ఛాచ్ఛరాకాసుధాభానుకోటిప్రభాస్వర్వగర్వైకనిర్వానణోదారగౌరప్రతీకచ్ఛవిచ్ఛాదితాశేషదిగ్జాలకూలం                           
తటిత్పుఞ్జరఙ్గజ్జటావీథికాన్తర్నటద్వాహినీపూరగమ్భీరసమ్భారసఙ్గోత్తమాఙ్గస్ఫురచ్చారుకోటీరహీరావలీసాన్ద్రరుక్చన్ద్రికాసారసమ్పూర్ణచన్ద్రాయితార్ధేన్దుచూడం           
మునివ్రాతనీరాగశాన్తామలస్వాన్తనీడోద్భవోదారనీడం  శ్రవఃకుణ్డలీభూతసన్మణ్డజాతం  
ఫణిమణ్డలీరత్ననిర్యత్నవిర్యన్మయూఖాలికిఞ్జిల్కితాచ్ఛాత్మగణ్డం    సుధాసూతిరేఖాసుధాబిన్దుపారమ్పరీపాతశీతీభలవజ్జ్వాలఫాలానలాక్షం 
వరీయోఽబ్జినీనాథచన్ద్రాత్మకాత్మీయనేత్రద్వయాపాఙ్గరస్థలీనానటల్లాసికావర్యచర్యావహోద్యద్దయాహ్రాదినీపూరపోప్లూయమానాతిశీతావమోకావితానమ్రలోకం         
సముత్తుఙ్గనానాసమానానద్యోముద్ద్యోతమానానవద్యాచ్ఛమన్దస్మితజ్యోత్స్నికాపూరసన్దర్శితాత్మీయనిర్నిక్తసత్త్వస్వభావం    
జగద్యాతనోత్పాదనక్రూరహాలహలాహఙ్క్రియాచ్ఛేదనప్రక్రియాఖ్యాపితానీలకణ్ఠం   
కరామ్భోజరఙ్గద్వరాభీతిముద్రాకుఠారైణమాముక్తముక్తాగులుచ్ఛార్ధరత్నావలీముఖ్యభూషాసముద్యోతితోదారవక్షఃప్రఘాణం    
త్రిలోకీసుఖావాససీమావిభాగావభాస్వద్వలీనిత్యరమ్యోదరం  చారుశోభాభిసమ్భిన్ననాభిం

శ్రీహాలాస్యనాథదణ్డకమ్ 

కటీనద్ధజామ్బూనదాభామ్బరాచ్ఛాదితాఛోరున్చఙ్ఘం   సుధామ్భోధినాతాదిమాదిత్యసేవాతిహేవాకసమ్మర్దసంసక్తకోటీరకోటిచ్ఛటారత్ననీరాజితాఙ్ఘ్రిద్వయం  
వర్యసర్వాభినన్ద్యాఙ్గసౌన్దర్యసారాపగానీరధిం    వారిధిప్రౌఢతూణీరసారమ్  ।
సదా వామపర్యఙ్కపీఠాధిరూఢామగూఢప్రభావాముమాం  ప్రత్నవాణీశిరోలాలనీయాం
నవోత్పుల్లనీరేజనీమేచకామానమన్మానసధ్వాన్తతిర్మోచకాముత్కదమ్భీభవన్మత్తలోలమ్బజాలాతినీలోల్లసత్కున్తలాలఙ్కృతాం 
కాన్తసీమన్తసీమాన్తికన్యస్తసిన్దూరరాగారుణామమ్బికామమ్బుజాలమ్బితస్ఫీతబిమ్బోకనైజామ్బకాం  
విద్రుమప్రాభావోద్రేకవిద్రావకారుణ్యభద్రాధరాం      చన్ద్రికామన్దమన్దాక్షసన్దాయిమన్దస్మితాఖణ్డరాకాసుధాధమబిమ్బాననాం     
ప్రౌఢజమ్బీరగమ్భీరిమాక్షుద్రవిక్షోభదానిఅకదక్షోరువక్షోజకుమ్భాం   కలాలాపివీణామృదుక్కాణవాణీం
సరోజాతరాగాఖ్యరత్నావలీనద్ధసత్కఙ్కణోద్భూతబాలారుణారుణ్యభాస్యూతవజ్రాఙ్గులీయోజ్జ్వలత్పాణిమేణీదృగన్తాన్తరఙ్గాయితాపాఙ్గనిర్యత్కృపాధోరణీశీతలాలోకవిశ్రాణితామ్భోజసమ్భూతముఖ్యాయరప్రార్థితాభీష్టజాలామనాయసాక్షాగ్రసంవేల్లనోత్పాదితాజాణ్డపారమ్పరీపాలనాత్మీయలీలాం             
సదాతృప్తజామ్బూనదోద్భాసిబాలారుణాశైణకౌసుమ్భాదివ్యామ్బరప్రావృతామస్తచాఞ్చల్యసౌదామినీవీతకాదమ్బినీడమ్బరాలమ్బినీమఙ్ఘ్రిపద్మార్చనోదిత్వరానన్దబృన్దారకేన్ద్రారవిన్దాననాబృన్దపౌరన్దరోద్యానసద్యః        
సమానీతమన్దేతరస్యన్దిమారన్దబిఏన్దుచ్ఛటానిత్యసన్దానితోన్నిద్రమన్దారముఖ్యప్రసూనప్రవేకప్రతీతావదాతప్రభాకృన్నఖజ్యోత్స్నికాపూరసమ్పూరితాశేషదిక్చక్రవాలాం           
మరుత్కామినీకఙ్కణోద్యజ్ఝణఙ్కారహస్తారవిన్దోచ్చలచ్చామరాధూతకర్ణావతంసాయితోత్పుల్లకల్హారనిర్హారిసౌరభ్యలోభాపతల్లోలలోలమ్బామాలావినీలాలకామిన్దిరాశస్తహస్తారవిన్దాదరోదస్తరత్నామలాదర్శసన్దర్శనవ్యక్తనైజానుబిమ్బస్ఫుటఖ్యాపితాశేషవస్తువ్రజాన్తర్గతాత్మీయరూపామతిప్రశ్రయోదీర్ణభక్తిద్రవార్ద్రీమ్భవన్మానసాచ్ఛాచ్ఛచీవర్యచాతుర్యవిశ్రాణితానర్ధ్యకర్పూరతామ్బూలరాజత్కపోలాం                     
రహః
శారదాసమ్భ్రమాఖ్యాతహైరణ్యగర్భాణ్డమధ్యస్థలోకాలిదైనన్దినాశేషచర్యాసమాకర్ణనాసక్తకర్ణామపర్ణాన్దిశానాథకాన్తాభిరశ్రాన్తసేవాసమానీతచామీకరామత్రవిన్యస్తపత్రోర్ణశాటీలసద్రత్నకూర్పాసహారిద్రపిష్టాతనీహారసారామ్బుగోశీర్షకర్పూరకస్తూరికావర్యమార్జారికాగన్ధచేలీమదామోదయుగ్గన్ధసారాగ్రలాక్షారసాశేషభూషాప్రసూనోచ్చయస్రఙ్యతల్లీపద్గ్రాహభృఙ్గారవీటీజలార్ద్రాసనాథాత్మహస్తాభిరాసేవితాం                             
సమ్భ్రమారబ్ధగాన్ధర్వగానామృతోదన్వదుద్వేలమాధుర్యసఙ్గాధికోల్లాసలాస్యక్రమారమ్భసమ్భావనీయాఙ్గహావాప్సరఃకిన్నరీభోగిశాతోదరీసాదరోపాసితామక్షయానన్దచిద్విగ్రహామక్షయామీక్షమాణాం       
క్షమాభృత్కులేశానబాలామ్ ।
అబాలానురాగేణదానాభిలాషాభిసమ్పాదనైకానుకమ్పాసమావిష్కృతాప్రాకృతాకారశోభం 
మహాదేవమత్యన్తసత్త్వప్రతీతాత్మచర్యామహాయోగివర్యాః   సదా నైజసన్మానసామ్భోజసింహాసనే
భావయన్తోఽప్యయం వస్తుతో నిస్తులోవాఙ్మనోఽతీతసర్వాన్తరాఖణ్డనీరూపసంవిత్సుఖాత్మేతి
యం చిన్తయన్తో భవాన్నిర్వృతాః సర్వతో యేన డిమ్భో మృకణ్డోః  పురా కాలపాశేన
కణ్ఠే నిబద్ధో దృఢం మృత్యువక్త్రార్ధజగ్ధోఽపి    నిఃశేషపాశచ్ఛిదాధుర్యయాపాఙ్గహగ్ధారయా 
లీలయా పాలితః ప్రాపితో  బాలచన్ద్రావతంసేన  జైవాతృకత్వం  చిరం
యస్య శీర్షాఙ్ఘ్రినీరేజసన్దర్శనోద్యోగినావబ్జజాబ్జాలయానాయకావక్షమావీక్షణే     హంసభూధారరూపాశ్రితౌ
యః పురాఖర్వదుర్వారగర్వాధికోదీర్ణలోకైకవిద్వేషిఘోరత్రిసఙ్ఖ్యాపురాధీశదైత్యాధిపోద్వేలబాహూబలోత్కూలితాభీలమన్దేతరాక్రన్దవృన్దారకాభీతిదానైకతానస్ఫురన్ని         
స్తులోదన్తహస్తారవిన్దః  సుపర్వారిగర్వైకనిర్వాపణాయోద్యతస్తత్క్షణాయాతనైలిమ్పనద్వాహినీజాలకం  
ప్రలవాణీచతుస్తుఙ్గరఙ్గత్తురఙ్గాభిసన్నద్ధచక్రీకృతాదిత్యచన్ద్రాతినిస్తన్ద్రశోభోజ్జ్వలత్సర్వసర్వంసహారూపసత్స్యన్దనం         
కాఞ్చనక్ష్మాఘరోదారకోదణ్డముచ్చణ్డకాణ్డప్రకాణ్డీభవత్పుణ్డరీకాక్షమక్షయ్యతృణీభవద్వాహినీనాయకం     
వర్యమౌర్వీపదన్యస్తదర్వీకరాధీశ్వరచ్ఛాదితో యుద్ధసాహాయ్యసన్నద్ధమారాత్ 
పరీతం నిరాకృత్య నిఃసీమనైజప్రభావాధికామ్భోధిగామ్భీర్యలేశైకదేశప్రకాశాయ   
సద్యఃసమావిష్కృతానాదరస్మేరచఞ్చద్దృగాధానమాత్రేణ   నిర్లేశమున్మూలితం  వైరిసఙ్ఘాతమాపాదయన్ 
సర్వలోకార్తిముద్రామభిద్రావయన్ 
నిత్యవన్దారుబృన్దారకామన్దవృన్దం     వితేనే సదా కన్దలత్తున్దిలానన్దసన్దానితం     తాదృశం

శ్రీహాలాస్యనాథదణ్డకమ్ 

దేవదేవాదిమం దేవతాసార్వభౌమోత్తమంచారుచన్ద్రావతమ్సాఙ్ఘ్రినీరేజనిస్తన్ద్రభృఙ్గాయితస్వాన్తగఙ్గాధరాఖ్యేశదాసాన్తరఙ్గోఽహమాత్మాన్తరఙ్గాచ్ఛసౌధాన్తరాలే      
సపర్యాభిరార్యాభిరారాధ్యనిధ్యాతమధ్యాత్మదీపం మనోమేదురం తం హరన్తం
చిరాయాన్తరం తీవ్రసన్తాపచిన్తాభరం మామకోద్దామభాగ్యోదయం భూధరాధీశకన్యామనోహృద్యమీశం
ప్రపద్యేఽనవద్యం  చిదానన్దమాద్యమ్  ।
యః కదాచిన్మదావేశనిఃశఙ్కలఙ్కేశబాహూబలోన్నీతకైలాసశైలాధికాధూతగౌరీపరీరమ్భసమ్భావనారమ్భజృమ్భన్మహానన్దసన్దానితః   
పాదసేవాసముద్యుక్తభక్తార్థసమ్పాదనైకానుకమ్పాదృతాకారవత్త్వాపదేశేన   సఞ్చాలితం
చాచలం చిన్తయన్ వర్యవారాణసీంయావనవ్రాతసద్యఃసముత్పద్యమానవ్యథాధూపితామావిరిఞ్చాలయాహీన్ద్రలోకం 
మహాశామ్భవస్థానభూషాయమాణం  సమస్తాగమామ్నాయగీతం నిరస్తార్హతోదీర్ణ
చార్వాకజాతం సదాపూతహాలాస్యనామాద్భుతక్షేత్రమచ్ఛేద్యసంసారపాశైకదాత్రం    పవిత్ర
జగత్క్షోభకల్పావసానేఽప్యసఞ్జాతవిక్షోభమక్షీణలక్ష్మీవిలాసాలయం   సన్తతాపారనీపాటవీప్రావృతం
హేమపద్మాకరోత్ఫుల్లహేమారవిన్దస్రవత్స్వాదుమాధ్వీకధారానిశాస్వాదమాద్యన్నలిశ్రేణిఝఙ్కారసన్నాదితాశాన్తరం   
దేవకాన్తానిశారాధ్యమీనామ్బికాసున్దరేశాద్భుతానేకలీలాస్పదీభూతమేకాన్తనిత్యాత్మనీనం
చ సఞ్చిన్త్య తత్రైవ మాహేశదాసాగ్రగణ్యేన  జన్మాన్తరోపార్జితామేయభాగ్యోల్లసన్ముద్దురామాఖ్యభూదేవవర్యేణ  
సత్త్వైకసారాన్తరోదీతనిర్నిక్తనిఃసీమభక్త్యా  ప్రకృత్యాఽనికృత్యా  నియత్యా మహత్యా
స్వశక్త్యానురక్త్యానుయుక్తేన యుక్త్యా
సముత్పాదితే శాతకుమ్భాదిసమ్భారసమ్భాసమానాతిగమ్భీరసర్వప్రియమ్భావుకానేకపాఞ్చాలికాగుమ్భసమ్భావితస్తమ్భనిత్యాధికోత్తమ్భితే
మేరుకోటిప్రతీకాశగాఙ్గేయరఙ్గత్సముత్తుఙ్గశ    ‍ృఙ్గోత్తమాఙ్గే   స్ఫురద్గోపురద్వారసాలాన్తరాగారకల్యాణపారంపరీనిర్భరోదారగర్భాలయప్రౌఢహైరణ్యగర్భాణ్డరోదఃకరణ్డార్భకౌపమ్యభాస్వన్మహామణ్టపాఖణ్డలాఖణ్డదీవ్యత్సుధర్మాసధర్మాగ్రచిత్రానిశాగణ్యసాగణ్యపణ్యాలయీభూతరాజద్వరేణ్యఽభరణ్యప్రభావత్సభాచన్ద్రశాలాదిమోద్దేశవిద్యోతమానేఽసమానే            
నవద్యోతమానేసుమేరూజ్జ్వలత్కన్ధరాభోగహృద్యేఽనవద్యే   మహాహేమనాలావలమ్బాతిసమ్బాధపద్మాకృతిస్ఫాటికానేకదీపాచ్ఛగుచ్ఛప్రభాభాసురే
సన్తతాముక్తముక్తావితానాన్తరే నీరముగ్గర్భనిర్భేదనారమ్భసంరమ్భసమ్భిన్నకాణ్డధ్వజానద్ధపట్టాంశుకాధూననజ్ఞాపితాఘౌఘనిఃసారణే    
సాన్ద్రసమ్బద్ధరమ్భాఫలోద్గుచ్ఛముక్తాగులుచ్ఛాలిసఙ్కుల్లకల్హారమల్లీమతల్లీప్రసూనామ్రపత్రాలిశోభాలసత్తోరణే         
దూరనిఃశేషవిద్రావితోపప్లవాఙ్కూరగన్ధే   నిసర్గాదివ  స్వర్గభూమధ్యలోకావతీర్ణే  సదానిద్రభద్రైకతానస్ఫురచ్ఛాశ్వతోన్నిద్రసమ్పద్ధురాబన్ధురే    
సున్దరేశాలయాగ్రీయభూషాయితే  దివ్యసన్మన్దిరే  సున్దరే  సుస్థిరామాసికామాత్మనీనైరశేషైర్ముదాసౌ  
మదేభాననస్కన్దముఖ్యైః   స్వశక్త్యా మహత్యా పరాశక్తిమూర్త్యా సమాసాద్య
సాకం చిదానన్దరూపః  శివో విశ్వనాథః సపర్యాభిరార్యాభిరారాధితః సుప్రసన్నః
కృపాసారదృష్ట్యా  సదా సన్దిశన్  రాజతే నిత్యకల్యాణపారమ్పరీం తాదృశం
దేవముద్యన్తమేవాద్య హృద్యం ప్రపద్యేఽనవద్యాన్తరాత్మానమాద్యం  హృదా భూయసే
శ్రేయసే  ।
గౌరీం రావణబాహుకమ్పితమహాకైలాసశైలాసికా  -

నిర్విణ్ణాం  గిరిశో విచిన్త్య యవనాక్రాన్తేతి   వారాణసీమ్ ।
హిత్వాసౌ నిజముద్దురామరచితే  సౌధే వసన్ మోదతే
హాలాస్యేఽఖిలపూజితో గిరిజయా శ్రీవిశ్వనాథోఽధునా  ॥

శ్రీహాలాస్యనాథదణ్డకమ్ 

ఇతి శ్రీహాలాస్యనాథదణ్డకం   సమాప్తమ్ ।
(౫౦)

